
2023ko LANEN GAINEKO BALORAZIOA. 

CASTILLO SUAREZ, ANGEL ERRO, AMAIA ALDANONDO, AMAIA JASO. 

Nire tristura - Edurne Zufiaurre Ayerra 

Malenkoniaz beteriko hitzak erabili ditu egileak maitearen hutsunea zedarritzeko. Maiteak erabaki du alde egitea, baina poetak ez ditu 
arrangurazko hitzak joan denarentzat, asmorik onena opatzen baitio. Itsasoko metaforek aberasten dute testua. 

Ilunabarra hondartzan - Maitane Lizarraga 

Bakardadeari buruzko poema bat da, soila eta, aldi berean, aberatsa. Originala da poemak normalean hautatua izan ez den bakardadeari 
buruzkoak direlako. Poema honetan, ordea, protagonista pozik dago bere bakardadean eta paisaiari erreparatzen dio arretaz. 

Eskuak- Irati Usabarrena 

Eskua hartzea maitasunezko keinu bat izan daiteke, baina poema honetan maitasunaz haratago doan keinua da, eta indarra adierazten du. 
Izan ere, eskuz esku katea bat eratu daiteke, edo pareta sendo bat, gaitz eta ankerkerien aurrean babestuko gaituena. Indar handiko poema 
bat da, beraz. 

Oroimenak- Maite Areitioaurtena Aznarez 

Poetak atzera egiten du testu honen bitartez eta bere oroitzapenetan arakatzen du. Oroitzapen horiek tristura dakarkiote. Nostalgiaz 
betetako testu bat da, baina, horretaz gain edo horren gainetik, aurrera egiteko dei bat ere bada. Etsipenaren kontrako antidoto bat. 

Lagunak – Ainara Alfaro Ruiz 

Laguntasunaren aldarria egiten du egileak poema honetan. Egitura soila du testuak, baina bukaerako esaldiak gogoetarako helduleku bat 
emango digu. Soiltasunaren sakontasunaren adibide garbi bat da poema hitz lauz zer pentsatua ematen digulako.  

 



Neska bikaina naiz baina… - Maialen Segura Ibarrola 

Neska bikaina nai baina… izeneko poemak norberaren kontraesanak agerian uzten ditu, bakoitzak erakusten duenaren eta benetan sentitzen 
duenaren arteko aldea. Behin eta berriro errepikatzen den egitura bat du olerkiak, ahots poetikoaren egoera in crescendo batean agerraraziz. 
Epaimahaiak poemaren zintzotasuna balioetsi du. 

Erredundantea - Markel Sueskun 

Poema originala da, tonu dibertigarrikoa, neurri handi batean autoironikoa. Poesia generoaren kritika berehala autokritika bihurtzen da, 
olerkien erredundantziari barre egiten baitio erredundante gertatzen diren baliabideen bidez.  

Gernika - Unax Indurain Irañeta  

Olerki gogoetatsua da, erritmoa ongi zaintzen duena, soinu ahoskideak bilatzen dituena, errimari ihesi egiten ez diona, Historiaren une jakin 
bati lotutako hausnarketa poetikoa, aurrera begiratzeaz eta iragana gogoratu beharraz. 

Aske izaterik bada. Hasiera melankoniatsua duen olerkia, gauza guztien aldatzeaz (“gezurra da egia zen guzti hura”). Hasiera orokor hori 
gutxinaka lurreratzen doa, gorpuzten doa, maite irrika bat bihurtuta, eta aldi berean erritmoa, poemaren arnasa, azkartzen doa, amaieran 
lehertu arte.  

Lore gorria – Eneko Azkona 

 Poesiaren baliabideak ongi kontrolatzen duen poema neurritsu eta orekatua da. Lerro bat tarteka errepikatzen da, lur planetaren suntsipena 
eta horren lekuko geldi daitekeen natura kontrajarriaz. Horixe da olerkiaren gaia, ezkorra, haren ezkortasunak berak oharpenerako ere balio 
ahal dio irakurleari.  

 
 



 “Asteburua laku ondoko etxean” - Iraide Apestegia Bakaikoa 
Narraziogintzaren frekuentzia tentuz markatzen duen testua, pertsonaien eraikuntzan klabeak emanez eta informazioa ganoraz eskainiz. 
Gazteen arteko harremanak modu naturalean islatzeaz gain, kanon estetikoen inguruan hausnartzen duena, adiskidetasunaren balioa 
literaturaren bidez aztertuz. 

  
“Ilargi beteko gauak” - Ura Vergara Aguirre 
Lirika eta kontakizuna uztartzen dituen errelatoa dugu honakoa. Heriotza, ama-alaba harreman korapilatsuak eta auzi unibertsalak 
fikzioaren bidez irudikatzen dituen prosa leuna dugu, euskal mitologiari ezusteko alusio zuzena eta egokia eginez gainera. Narrazio aberatsa 
aurkezten zaiguna. 

  
“Almendrondoko neska” - Ainara Iriarte Zabalza 
Hartzailea kontakizunari lotuta bizitzera derrigortzen duen narrazioa. Tristurari ihes egiteko estrategian datza egoera: hots, lagunen arteko 
elkar-ulertzean. Nostalgiaz beteriko errelatoa dugu honakoa, sentimenduen gehiegizko azaleratzean sekula galtzen ez dena. 

 
 “Beldurrak” - Naroa Sola Ballaz 
Baserri-inguruan abiatzen den istorioa. Maitasunaren balioa lehenbiziko lerroetatik aditzera ematen duen sentimendu handien errelatoa. 
Hizkuntza landua aurkezten zaigu oraingo honetan, arbasoen hitzak eta ahozkotasuna hizpide hartuz maisuen eran. 

 
“Bakarrik nirea” - Arrate Sola Itoiz 
Pertsonaia nagusiaren ingurugiroa modu zehatzean deskribatzen duen obra; bizitzaren joan-etorriei bide ematen zaie oraingo honetan, 
denboraren ahalmen suntsitzailea azaleratuz. Literaturan ohikoa den gaietako bat ikuspuntu berezi batetik aurkezten zaigu; etxea kaiola 
duenaren betiereko drama, hain zuzen. 

 
 



“Iluntasuna Lekunberrin” - Oier Martinez Laboreria 
Neska gazte baten sufrimenduam galerak dakarren zama, ezinegona, malenkonia bateratzen dituen trama. Sexu-abusuek dakarten 
hondamendiaz, justiziak konpon ezin ditzakeen traumez mintzatzen zaigu egilea, irakurlea zeharka, gutxinaka errealitateren berri izatera 
eramanaz.  

 
“Zortziko bizia” - Onintze Arrastia Mauleon 
Istorio ederra kontatzen digu egileak, hasieratik irakurlea harrapatzen du protagonistaren dantzaren erritmoan. Hitzak eta esaldiak landuak 
eta ongi pentsatuak, ez dira ustekabekoak. 
 

“Itzala azaleratzean” - Julene Berrio Eskiroz 
Kontakizun fantastiko eta originala, irakurleari hasieratik irakurtzen jarraitzeko bide ematen dio. Deskripzioen bidez misterioa bukaeraraino 
eramaten du. 
 
 “Sagarrondoa” - Julene Flamarique Jimenez 
Protagonistaren pentsamendu, ideia eta bizitza modu ederrean kontatzen du, istorio irakurterraza bezain sakona da “Sagarrondoa”. Senide 
bat galtzearen min hartara poliki-poliki eramaten gaitu, modu ederrean. 
 

 “Ezin lorik hartu” – Uxue Gogorza Aznar 
Abiadura biziko kontakizuna da “Ezin lorik hartu”, gazte bati gertatzen zaizkionak kontatzen ditu. Istorio honetan errealitatean gertatzen 
ahal diren egoerak kontatzen dira, bizitzan egoera politak eta zailak bizi ditugula gogorarazten digu idazleak. 
 

“9 gau”- Olaia Martinez Guembe 
Indartsu hasten den istorioa, nobela beltzaren kutsua duena. Istorioaren denbora ere ongi neurtua dago, irakurleari atseden hartzen uzten 
dio. Protagonistaren beldurrak, ezinegonak eta pena ederki deskribatzen ditu. 

 



2023 AGER VASCONUM LITERATURA LEHIAKETA 

IZENBURUA 
MODALITA

TEA 
MAILA/ADIN

A MERINDADEA 

Asteburua laku ondoko etxean- Iraide Apestegia Bakaikoa  Narrazioa DBH 1-2 LIZARRAKO MERINDADEA 

Ilargi beteko gauak – Ura Vergara Aguirre Narrazioa DBH 1-2 LIZARRAKO MERINDADEA 

Almendrondoko neska  - Ainara Iriarte Zabalza Narrazioa DBH 1-2 ZIZUR ZENDEA-IZARBEIBAR 

Beldurrak – Naroa Sola Ballaz Narrazioa DBH 3-4 ERRIBERRIKO MERIDADEA 

Bakarrik nirea – Arrate Sola Itoiz Narrazioa DBH 3-4 ZANGOZAKO MERINDADEA 

Iluntasuna Lekunberrin – Oier Martinez Laboreria Narrazioa DBH 3-4 LIZARRAKO MERINDADEA 

Zortziko bizia – Onintze Arrastia Mauleon Narrazioa 17-20 urte LIZARRAKO MERINDADEA 

Itzala azaleratzean – Julene Berrio Eskiroz Narrazioa 17-20 urte ERRIBERRIKO MERIDADEA 

Sagarrondoa – Julene Flamarique Jimenez Narrazioa 21-30 urte ERRIBERRIKO MERIDADEA 

Nire tristura  - Edurne Zufiaurre Ayerra Olerkia DBH 1-2 ERRIBERRIKO MERIDADEA 

Eskuak – Irati Usabarrena Olerkia DBH 1-2 LIZARRAKO MERINDADEA 

Ilunabarra hondartzan – Maitane Lizarraga Olerkia DBH 1-2 LIZARRAKO MERINDADEA 

Neska bikaina naiz baina…- Maialen Segura Ibarrola  Olerkia DBH 3-4 ERRIBERRIKO MERIDADEA 

Erredundantea – Markel Sueskun Olerkia DBH 3-4 LIZARRAKO MERINDADEA 

Gernika – Unax Indurain Irañeta Olerkia DBH 3-4 ERRIBERRIKO MERIDADEA 



Oroimenak – Maite Areitioaurtena Aznarez Olerkia 17-20 urte LIZARRAKO MERINDADEA 

Aske izaterik bada? – Naroa Villar San Martin  Olerkia 21-30 urte ERRIBERRIKO MERIDADEA 

MERINDADEETAKO SARIAK 

IZENBURUA 
MODALITA

TEA 
MAILA/ADIN

A MERINDADEA 

Ezin lorik hartu - Uxue Gogorza Aznar Narrazioa DBH 3-4 ZANGOZAKO MERINDADEA 

Lore gorria - Eneko Azkona  Olerkia DBH 1-2 LIZARRAKO MERINDADEA 

9 gau – Olaia Martinez Guembe Narrazioa DBH 3-4 ZIZUR ZENDEA-IZARBEIBAR 

Lagunak – Ainara Alfaro Ruiz Olerkia DBH 1-2 ERRIBERRIKO MERIDADEA 

 

 

 


